
1. Контекст

Регионалната шема за Наградата од Европската Унија за истражувачкото новинарство во земјите во Западен Балкан и во Турција е воспоставена од Европската комисија, поконкретно од Директоратот за проширување, во согласност со Стратегијата за проширување на Европската Унија, која ја идентификува потребата од обезбедување слобода на изразување во медиумите и потребата за поддршка на истражувачкото новинарство при следење на процесот на реформите, како и за одбележување на историскиот момент на пристапување кон Европската Унија.

Наградата од Европската Унија за истражувачкото новинарство се доделува еднаш годишно во земјите од Западен Балкан и во Турција во период од три години, наградувајќи ги новинарските истражувачки стории објавени во текот на 2014, 2015 и 2016 година. 

За наградата може да се квалификуваат истражувачки стории што придонесуваат кон транспарентноста и известуваат за општествени прашања поврзани со злоупотреба на моќта и прекршување на основните права, корупција и организиран криминал, кои инаку не би ѝ биле достапни на јавноста.  

Наградниот фонд за седумте земји (Западен Балкан и Турција), за сите три години изнесува вкупно 210.000 евра. Годишниот награден фонд изнесува по 10.000 евра за секоја земја. Во секоја земја ќе бидат наградени од една до три истражувачки стории. Поединечните награди изнесуваат од 3.000 до 5.000 евра.

Процесот на доделување на наградите го администрира регионално партнерство на граѓански организации, координирани од Мировниот институт во Љубљана, кое беше избрано за оваа задача од страна на Европската комисија:

· Албански институт за медиуми (АМИ), Тирана
· Фондација за медиуми и граѓанско општество Медиацентар Сараево (МЦФ), Сараево
· Совет за печат Косово (КПЦ), Приштина
· Македонски институт за медиуми (МИМ), Скопје
· Институт за медиуми на Црна Гора (ММИ), Подгорица
· Новосадската школа за новинари (ННШ), Нови Сад
· Платформа 24 (П24), Истанбул.
Придружен партнер: Фондација Гардијан, Лондон.
Европската комисија ќе го надгледува и ќе го одобрува секој важен чекор во процедурите на наградниот процес.

2. Цел 

Целта на Наградата од Европската Унија за истражувачкото новинарство е да ги истакне и да ги промовира извонредните достигнувања на новинарите истражувачи и да ја подобри видливоста на квалитетното истражувачко новинарство во земјите од Западен Балкан и во Турција. Дополнително, Наградата има цел да ги промовира младите генерации новинари истражувачи. 
3. Награден фонд

Наградниот фонд за 2017 година (за стории продуцирани во 2016 година) изнесува  10.000 евра.

Ќе бидат наградени најмногу три најдобри стории. 

Конкурсот вклучува под-категорија – награда за најдобра сторија од млад новинар истражувач. Младите новинари истражувачи, исто така, може да се квалификуваат и за главните награди.
Наградите  се  помеѓу 3.000 и 5.000 евра. Наградата во категорија на „најдобра сторија од млад новинар истражувач“ изнесува 3.000 евра.
Во исклучителни случаи жири-комисијата може да одлучи да не ги додели сите награди доколку квалитетот на пријавите не е соодветен. 

Паричните износи на наградите се претставени во бруто-вредност, од кои ќе се одбијат даноците во согласност со националните закони. 

4. Правила на конкурсот
4.1. Какви видови истражувачки стории се прифатливи
Македонскиот институт за медиуми, како член на регионалното партнерство на граѓански организации што ја администрираат Наградата од Европската Унија за истражувачкото новинарство, распишува награден конкурс за:

· Истражувачки стории објавени помеѓу 1 јануари и 31 декември 2016 година, кои известуваат за општествени прашања поврзани со злоупотреба на моќта и прекршување на основните права, корупција и организиран криминал во земјата, кои инаку не би ѝ биле достапни на јавноста.  

За Наградата од Европската Унија за истражувачкото новинарство може да се пријават/номинираат стории објавени или емитувани на сите видови медиуми во земјата: печатени, радио, ТВ, медиуми на Интернет или комбинации од нив.

4.2. Кој може да учествува на конкурсот

Новинар или група новинари можат да се пријават или да бидат номинирани за наградата, и тоа со истражувачки стории кои биле објавени во периодот помеѓу 1 јануари и 31 декември 2016 година и известувале за општествени прашања поврзани со злоупотреба на моќта и прекршување на основните права, корупција и организиран криминал во земјава, кои инаку не би ѝ биле достапни на јавноста.

Конкурсот е отворен за сите професионални новинари, без разлика на типот на вработување, или, пак, на ангажманот во медиумите (вработени со полно работно време, хонорарци/фриленс новинари, самовработени и сл.).
Новинарите истражувачи кои се родени во 1981 година и подоцна, или, пак, група новинари од кои, главниот автор и најмалку половина од тимот новинари се родени во 1981 и подоцна, ќе може да се квалификуваат за наградата за „најдобра сторија од млад новинар истражувач“.
За наградата може да се пријават истражувачки стории објавени или емитувани на домашните медиуми (за публиката во земјава) на македонски, на албански јазик, на јазиците на другите етнички заедници или на меѓународни јазици.

Пријавите/номинациите за истражувачки стории објавени во домашните медиуми (за публиката во земјава) на јазици на другите етнички заедници, различни од македонскиот и од албанскиот јазик, треба да бидат придружени со превод на македонски јазик.

Пријавите/номинациите може да бидат поднесени од:

1. Новинари/група новинари, кои може лично да се пријават за наградата,
2. Физички лица или организации (на пример, медиумски асоцијации, синдикати, универзитети итн.), под услов предложените новинари да дадат претходна согласност.

Особено се добредојдени пријавите поднесени лично од авторите.

Новинарот или група новинари може да пријават една или повеќе стории. За секоја сторија мора да има посебна пријава. 

Кандидатите за наградата и предлагачите ги прифаќаат правилата и условите на овој конкурс.

Кандидатите за наградата мора да бидат подготвени да потврдат дека тие се автори на пријавената сторија, и доколку таа биде наградена, треба да бидат подготвени за јавно претставување.

Новинарот не може да учествува на конкурсот или да биде награден доколку се најде во која било од ситуациите наведени во Секција 2.3.3 од Практичниот прирачник за договорни процедури за надворешни акции на ЕУ (достапен на следната интернет адреса:

http://ec.europa.eu/europeaid/prag/document.do?nodeNumber=2.3.3).
5. Како може да се пријавите на конкурсот
5.1. Формулари за аплицирање

За подготовка на пријавите/номинациите мора да се користат формуларите за пријавување, во согласност со дадените инструкции. Формуларите мора да бидат пополнети на македонски или на албански јазик.

Целосната пријава/номинација вклучува:

1. Формулар А: Претставување на номинираната сторија и на новинарот
1.1.  Додаток на формулар А: Истражувачка сторија

Во случај истражувачката сторија да била објавена или емитувана на друг јазик, освен на македонски или на албански, апликацијата мора да вклучува и целосен превод на истражувачката приказна на македонски јазик.
2. Формулар Б: Декларација од новинарот и од предлагачот

5.2 Каде се поднесува пријавата/номинацијата
Пријавата/номинацијата мора да биде поднесена по електронски пат на следната имејл-адреса: eunagrada@mim.org.mk; а предметот/дознаката треба да гласи: ЕУ награда/2016 – име и презиме на кандидатот/номинираниот.
Ве молиме следете ги овие насоки за поднесување на пријавата/номинацијата:

- Формуларите А и Б мора да бидат испратени во PDF формат. Бараните потписи мора да бидат видливи.

- Истражувачката сторија, прикачена како додаток на Формуларот А мора да биде поднесена на  следниот начин:

а. Печатени медиуми: Прикачете PDF документ со вашата апликација или наведете URL (Интернет-локација) каде што ќе може да се прочита вашата апликација. 
б. ТВ/радио: Наведете URL (Интернет-локација) каде што пријавата ќе може да се види/чуе (за ТВ: Youtube, VIMEO, а за радио: Soundcloud, Mixcloud). При достава во МИМ (види рамка) поднесоците треба да бидат во MPEG4/MPEG2/VMA формат за ТВ и MP3/Wave формат за радио (на ДВД или на ЦД). 

  в. Интернет: Наведете URL (Интернет-локација) преку којa ќе може да се  

    пристапи до сторијата.

Дополнително, освен преку имејл, пријавата може да биде поднесена и преку пошта, приватна курирска служба или доставувач, и тоа во 1 (еден) оригинален примерок во запечатен коверт. Во тој случај, ковертот треба да ги содржи пополнетите формулари А и Б, како и додатокот на формуларот А (фотокопија или издвоени страници од оригиналното издание на печатениот медиум каде што е објавена сторијата; снимен материјал на ДВД или на ЦД за сторија која е објавена на радио или ТВ; и испринтана копија од сторијата која што е објавена на Интернет медиум). На ковертот мора да се напишани името на авторот, неговата адреса, како и зборовите: ЕУ награда/2016. 

Поштенска адреса: Македонски институт за медиуми, Јуриј Гагарин 17-1/1, 1000 Скопје. 

Адреса за предавање на рака: Јуриј Гагарин 17-1/1, 1000 Скопје  (од 09.00 до 17.00ч).

5.3 Краен рок за поднесување на апликациите

Краен рок за поднесување на апликациите преку имејл е: 7 април 2017 година, до 24.00 часот. 

За пријави доставени преку пошта: 7 април 2017 година до 17.00 часот. Ковертот мора да го содржи датумот на испраќање.
За доставување лично: 7 април 2017  година до 17.00  часот, како што сведочи потписот и датумот на прием. 

6. Дополнителни информации
Доколку имате дополнителни прашања, пратете ги на имејл-адресата: eunagrada@mim.org.mk најдоцна 5 дена пред истекот на рокот за пријавување.

Одговорите на прашањата добиени 5 дена пред истекот на рокот за поднесување на пријавите/номинациите, ќе бидат достапни на Интернет-адресата: www.mim.org.mk/eunagrada.              
7. Оценување и селекција на пријавите/номинациите

Пријавите што се прифатливи и ги задоволуваат административните барања ќе бидат оценети од жири-комисијата во согласност со критериумите за селекција и наградување: 

	Критериуми
	Максимум поени

	1. Релевантност на истражувачката сторија

· Колку прашањата/случаите на злоупотреба на моќта и прекршување на основните права, корупција и организиран криминал откриени во истражувачката сторија се релевантни за општеството/граѓаните во земјата?

· До кој степен сторијата ги открива фактите што се од голема важност и од јавен интерес, а кои претходно биле скриени од јавноста од страна на важни и моќни играчи?
	20

	        2.  Квалитет на истражувачката приказна

· Колку е силна хипотезата и колку добро е елабориран клучниот проблем/и?
· Колку сеопфатно/длабински/целосно, со особено внимание на деталите, е спроведено и презентирано истражувањето во приказната? Колку добро сторијата покрива различни агли? До кој степен се потврдени податоците?
· Дали приказната е добро напишана и изградена? Дали е добар стилот на презентирање?  
	40

          10

15
15

	3.  Непристрасност

· Дали фактите во сторијата се добро презентирани и во која мера таа е пишувана согласно професионалните и етичките стандарди, особено од аспект на правичност и непристрасност?  
· Дали сторијата е напишана на правичен начин при што ги опфаќа сите засегнати интереси и гарантира дека не се промовираат или дека преовладуваат некои поединечни интереси?
· Дали контекстот на сторијата е објаснет на фокусиран и кохерентен начин и како се извлечени заклучоците, притоа имајќи ги предвид само потврдените факти  и интереси што се важни за темата на сторијата?
	20

	4. Оригиналност

· До кој степен истражувачката сторија допира прашања што не биле изнесени пред јавноста или биле изнесени до ограничен степен?
· Дали авторот употребувал некои нови пристапи при претставувањето на приказната? 
	10

	5. Професионалната посветеност и интегритет на новинарот

· Дали авторот покажува професионална посветеност и интегритет, посебно во подолг временски период?
· Како тоа се рефлектира на другите нејзини/негови работни достигнувања?
	10

	ВКУПНО
	100


Во случај два или повеќе поднесоци да имаат исти поени, ќе бидат применети дополнителни критериуми:

	 Критериум
	Максимум
Поени

	6. Влијание

· Дали сторијата била преземена од други медиуми и дали имала некакво влијание врз јавното мислење?
· Дали сторијата испровоцирала некоја продолжителна акција од страна на одговорните лица и/или во судскиот систем?
	10


Во случај на значителен број пријави, жири-комисијата ќе направи првична селекција врз основа на критериумите релевантност и квалитет на сториите и ќе подготви потесен избор на пријави. Сториите што ќе се најдат во потесниот круг, ќе бидат целосно оценувани врз основа на  погоре наведените критериуми.

8. Известување на кандидатите/предлагачите за наградата за одлуката на жири-комисијата 
Кандидатите/предлагачите ќе бидат известени за резултатите од конкурсот по електронска пошта.
9. Анекси:

· Формулари: Формулар А и Формулар Б (прикачен како посебен документ). 
Овој документ е продуциран со финансиска поддршка од Европската Унија.  Содржината на овој документ е одговорност единствено на Мировниот институт од Љубљана и на Македонскиот институт за медиуми и во никој случај не може да се смета дека ги одразува позициите на Европската Унија. 

